
GOUVÈNÈ HOCHUL SELEBRE KÒMANSMAN SEZON PRENTAN AK LANSMAN 
RAPÒ SOU FLÈ NEW YORK LA  

  
Rapò chak semèn ap ede Nouyòkè yo idantifye pi bon kote pou wè lila, woz, tilip, 

manyolya ak flè seriz nan plis pase 30 atraksyon patnè atravè eta a – Kat 
entèraktif Eta disponib isit la  

  
Gouvènè Hochul raple Nouyòkè yo tou randone sou tèm prentan, pwogram sik 

erab yo, ak pwogram natirèl nan Pak Eta New York yo – kalandriye pwochen 
evènman yo disponib isit la  

  
Bati sou angajman Gouvènè a pou sipòte endistri touris ki koute 123 milya dola 

New York la  
  
  

Gouvènè Kathy Hochul jodi a selebre kòmansman sezon prentan an ak lansman Rapò 
sou Flè New York yo (New York Blooms Report), yon rapò chak semèn pou ede 
Nouyòkè yo idantifye pi bon kote pou wè woz, lila, tilip, flè seriz, ak manyolya nan plis 
pase 30 atraksyon patnè atravè Eta New York. Rapò yo, ki jere pa I LOVE NY epi ki fèt 
pou ankouraje epi ede vwayajè yo planifye yon vwayaj prentan, prezante enfòmasyon 
sou plas ki soti nan anplwaye nan yon varyete jaden botanik ak piblik, fèm, Pak Eta ak 
sit istorik atravè New York. Premye rapò yo sou entènèt apati jodi a, 20 mas la, epi yo 
pral mete yo ajou chak mèkredi apremidi jiska jen, sèlman sou iloveny.com/blooms. 
Anons Gouvènè Hochul la make kòmansman touris prentan nan New York epi li 
kontinye sou angajman Gouvènè a pran pou sipòte endistri touris ki koute 123 milya 
dola New York la.  
  
"Prentan se yon moman enteresan nan New York pliske tanperati yo ap pi cho, zwazo 
yo retounen apre migrasyon ivènal yo, epi flè yo boujonnen ak fleri nan pwòp jaden nou 
yo ak nan anpil pak ak jaden botanik atravè eta a", Gouvènè Hochul te deklare. 
"Mwen ankouraje rezidan yo ak vizitè yo pou yo rete epi pran sant woz yo – ak yon 
pakèt lòt flè — pandan m ap dekouvri tout sa pak, fèm, sit istorik ak jaden nou yo gen 
pou ofri."  
  
Nouvo Rapò sou Flè New York yo pral konpile chak semèn lè yo sèvi avèk obsèvasyon 
sou teren ki soti nan jaden abokiltè yo, jadinye yo ak moun k ap okipe yo nan plis pase 
30 sit atravè 11 rejyon vakans eta a yo. Rapò yo swiv etap flè yo pou chak nan senk flè 

yo seleksyone ane sa a, sòti nan "pa ko gen okenn aktivite" pase nan "plen florezon" 
rive nan "pik/fen florezon." Sit patnè yo pral pataje tou foto yo dwe prezante nan rapò a, 
ak enfòmasyon sou nenpòt flè inik oswa enteresan sou kote yo pran yo. Anplis de sa, 
rapò yo pral bay nouvèl sou evènman flè prentan pou ankouraje vwayaj, soti nan 
selebrasyon ki renome tankou Festival Lila Rochester ak Festival Tilip Albany Festival, 
rive nan pi piti ekspozisyon ak egzibisyon jaden. Yon lis konplè sou sit patnè Rapò sou 
Flè da isponib isit la.  
  
Rapò sou Flè New York la pral sipòte tou pa efò piblisite dijital ak rezo sosyal, ki 
prezante egzanp flè prentan pitorèsk yo. Yo envite vwayajè yo pou pataje pi bon foto flè 
Eta New York yo sou rezo sosyal yo lè yo sèvi avèk hashtag #NYBloomsReport pou yo 
gen yon chans pou yo parèt sou sitwèb I LOVE NY ak kont ofisyèl rezo sosyal yo, pou 
yo rive jwenn plis pase de milyon abòne sou Instagram, Facebook, X (anvan li te rele 
Twitter), ak Threads.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Nouvo Rapò sou Flè a se dènye òf I LOVE NY pou ede 
Nouyòkè yo ak vwayajè yo planifye yon vwayaj prentan pou eksplore eta a. Touris 
sipòte travay ak biznis lokal yo, ki jenere ak ede soutni kwasans ekonomik rejyonal yo. 
Prentan se opòtinite pafè pou vizite diferan pati nan eta a pou jwi òf flè yo ak festival 
sezonye yo, epi fè eksperyans pèsonèl kominote ki fè New York yon destinasyon 
divèsifye ak inik."  
  
Vis Prezidan Empire State Development (ESD) ak Direktè Egzekitif Touris la, Ross 
D. Levi, te deklare, "Prentan kòmanse nan New York epi nou kontan pou nou ofri yon 
nouvo fason pou montre pwofondè ak lajè bèl atraksyon ak evènman floral nou yo. 
Rapò sou Flè New York la se yon nouvo kokenn chenn zouti ki ka ede w planifye yon 
vwayaj prentan alantou ekspozisyon flè nan jaden botanik, fèm, ak sit istorik yo atravè 
eta a. Nou envite tout moun sèvi ak rapò a ak kat entèraktif la pou jwenn atraksyon flè 
yo pi renmen yo pou vizite sezon prentan sa a. Answit pran yon repa fre nan fèm yo, 
chwazi nan yon varyete akomodasyon konfòtab, epi jwi lòt fèstivite amizan pandan 
prentan pandan w ap pwofite lè fre ak flè, sa ki fè li fasil pou renmen New York."  
  
Anplis de sa, Pak Eta New York ak Sit Istorik pral ofri yon pakèt opòtinite pou jwi sezon 
k ap chanje nan Empire State la. Soti nan randone sou tèm prentan ak pwomnad zwazo 
pase nan demonstrasyon sik erab rive nan lachas ze kache, Pak Eta ak sit istorik ofri 
yon varyete aktivite familyal ak fason inik pou jwi gwo aktivite deyò yo. Vizite kalandriye 
evènman Pak Eta a pou plis enfòmasyon ak detay sou enskripsyon 
an: https://parks.ny.gov/events/  

  
An 2024, Pak Eta New York ap selebre Santenè li, epi yo ankouraje vizitè yo pou yo 
patisipe nan defi Santenè a. Defi a gen ladann yon lis 100 aktivite pou soti deyò epi 
dekouvri pak eta yo. Vizitè ki konplete 24 sou 100 aktivite yo ap jwenn yon prim 
Santenè komemoratif, ansanm ak yon antre nan yon desen o aza pou pri adisyonèl. 
Pou plis enfòmasyon, vizite https://parks.ny.gov/100/challenge/  

Komisè Tanporè Pak Eta New York la, Randy Simons, te deklare, "Dekouvri sa anpil 
Nouyòkè deja konnen: Vizite yon pak eta se yon fason amizan ak abòdab pou w soti – 
nan chak sezon nan ane a. Pandan n ap selebre Santenè nou an nan ane 2024 la, mwen 
ankouraje Nouyòkè yo vizite nou epi wè tout sa Pak Eta New York ak Sit Istorik yo genyen 
pou yo ofri."  
  
Gouvènè Hochul te anonse dènyèman Eta New York te resevwa yon kantite rekò 291.5 
milyon vizitè an 2022, pi gwo kantite vizitè nan istwa Eta New York, ki te jenere plis 
pase 78.6 milya dola nan depans dirèk ak 123 milya dola nan enpak ekonomik total. 
Gouvènè a kontinye sipòte touris eta atravè efò maketing I LOVE NY pou ankouraje 
vwayaj atravè New York ak plizyè dizèn milyon dola nan sipò dirèk pou òganizasyon 
touris ak lokal pou efò maketing ki gen rapò ak touris ak pwojè kapital yo.  
  

###  
  
  
  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

ANILE ENSKRIPSYON OU 
 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C02%7CRicardo.Pelaez%40otda.ny.gov%7C162af277efb44f17c99308dc48fdd38d%7Cf46cb8ea79004d108ceb80e8c1c81ee7%7C0%7C0%7C638465502215092905%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=zzLZfpREauIOkXI14OmI86lDgvLeAnCtmG9hj3rAvZM%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=http%3A%2F%2Fny.gov%2Fsignup&data=05%7C02%7CRicardo.Pelaez%40otda.ny.gov%7C162af277efb44f17c99308dc48fdd38d%7Cf46cb8ea79004d108ceb80e8c1c81ee7%7C0%7C0%7C638465502215098716%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=f9efKtNZorrVaAyZjOkmzUcz3ePa9uf1B1EDURGzRug%3D&reserved=0
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES28AD0EF26689564E85258AE6005C10D900000000000000000000000000000000&data=05%7C02%7CRicardo.Pelaez%40otda.ny.gov%7C162af277efb44f17c99308dc48fdd38d%7Cf46cb8ea79004d108ceb80e8c1c81ee7%7C0%7C0%7C638465502215104511%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=eg%2F0JKxXL9bS7%2BIWApuwzJxOb%2F%2B9JnQkZqF29JwN7Hg%3D&reserved=0

